
Il-Kumitat Permanenti dwar l-Affarijiet Barranin u Ewropej iltaqa’ fil-Kamra tal-Kumitati fil-Parlament, il-Belt Valletta, fil-5.08 p.m. 


L-Onor. Emmanuel Mallia ppreseda.


PREŻENTI: Il-Ministru għall-Affarijiet Barranin u Ewropej l-Onor. Evarist Bartolo, l-Onor. Toni Bezzina, l-Onor. Karl Gouder u l-Onor. Carmelo Mifsud Bonnici kienu preżenti.


TALBA

L-Iskrivan tal-Kumitat qalet it-talba.


MINUTI

Il-Minuti tal-laqgħa numru 19 li saret fit-30 ta’ April 2020 kienu konfermati.

[bookmark: _Hlk40437612]DISKUSSJONI AI TERMINI TA’ ART. 4 (2) TAL-ATT DWAR L-UNJONI EWROPEA (KAP. 460) DWAR IR-RATIFIKA TAL-FTEHIM LI JISTABBILIXXI L-EU-LAC INTERNATIONAL FOUNDATION

Wara li l-Kumitat ikkonsidra l-ftehim li jistabblixxi l-EU-LAC International Foundation datat it-30 ta’ Settembru 2016 kif ukoll sema’ l-ispjegazzjonijiet tal-Ministru Evarist Bartolo dwar ir-Ratifika tal-Ftehim li jistabblixxi l-EU-LAC International Foundation, il-Kumitat qabel li l-President tal-Kumitat jirrapporta lill-Kamra li skont id-dispożizzjonijiet tal-Art. 4 (2) tal-Att dwar l-Unjoni Ewropea kienet saret id-diskussjoni dovuta, fejn kien reġistrat qbil unanimu dwar din ir-ratifika. 

Dok. 23A	Kopja tad-dokument “Agreement establishing the EU-LAC International Foundation”maħruġ mill-Kunsill tal-Unjoni Ewropea dwar Atti Leġislattivi u Instrumenti oħra bin-numru 2016/0216 (NLE) datat it-30 ta’ Settembru 2016; 
Dok. 23B 	Write-up dwar il-EU-LAC Foundation as an International Organisation datat is-16 ta’ Ġunju 2020; u 
Dok. 23C	Dokument maħruġ mill-EU-LAC Foundation datat is-6 ta’ Ottubru 2019.  

Dawn kienu ċċirkolati lill-Membri qabel il-laqgħa kif ukoll tqiegħdu fuq il-Mejda tal-Kamra fis-seduta 344 tas-16 ta’ Ġunju 2020 (P.L. 5139).

AFFARIJIET OĦRA
Il-President informa lill-Kumitat dwar il-komunikazzjoni li kellu mal-Ambaxxatur tal-Federazzjoni Russa, dwar l-istedina tal-Kumitat Permanenti dwar l-Affarijiet Barranin u Ewropej fil-Federazzjoni Russa fejn l-Ambaxxatur infurmah li fl-ewwel opportuntità meta jgħaddu ċ-ċirkostanzi tal-pandemija, l-istedina hija miftuħa.


Fil-5:15 p.m. il-Kumitat aġġorna għal data u b’aġenda li kellhom jiġu komunikati aktar tard.

